
A Xunta de Goberno, na súa última sesión do 29.07.2026, tomou os seguintes acordos: 
 

1. Altas, baixas e cambios no censo de colexiación. Tramitáronse 2 baixas de 
colexiados exercentes, unha por falecemento e outra por xubilación. 

2. Informes de honorarios. Tramitáronse e aprobáronse 49 informes de honorarios 
para incidentes de taxacións de custas: dos cales 46 corresponden a procedementos 
bancarios (nulidade de condicións xerais da contratación) e 3 sobre outros 
procedementos. No que levamos de ano, tramitáronse e aprobáronse 719 informes de 
honorarios. 

3. Queixa sobre os atrasos na tramitación dos procedementos no Xulgado de 
Negreira. Presentouse queixa de este Colexio o día 08 de Xullo de 2026 ante o 
Xulgado de Negreira por dilacións na tramitación de procedementos e na incoación 
dos escritos. O Presidente do Tribunal de Instancia de Negreira acordou a apertura 
do expediente gobernativo 542/2026 e requiriu a este Colexio para que remitise 
unha relación completa dos procedementos aceptados pola falta de impulso 
procesual denunciado. 

Unha vez vistos os distintos escritos remitidos polos nosos colexiados, elaborouse 
dito listado con un total de 22 procedementos, acordándose por este Xunta a súa 
remisión a dito Xulgado.  

4. Outros escritos de colexiados. Atendéronse e contestáronse diversos escritos e 
solicitudes formuladas por letrados da quenda de oficio en relación con substitucións 
e renuncias a designacións da quenda de oficio.  

5. Sentenza Xuízo Verbal 172/2025 – Xulgados de Ribeira. A Xunta de Goberno 
tomou coñecemento da sentenza ditada do Xuízo Verbal 172/2025 Xulgados de 
Ribeira pola que se estima a reclamación formulada por este Colexio contra un ex-
colexiado por reclamación de 1.200€ por cotas colexiais e cotas do seguro de 
responsabilidade civil. Acordouse tomar coñecemento da resolución e proceder á súa 
execución o ser firme.  

6. Dilixencias de información previa e expedientes disciplinarios.  

6.1 D.I.P. 20/2026: unha vez examinada a correspondente proposta de resolución, 
acordouse o arquivo de ditas dilixencias. 

6.2 Expediente disciplinario 1/2024: acordouse executar a sanción de suspensión 
por un período de 16 días á letrada sancionada. A sanción será cumprida desde o 17 
de setembro ao 02 de outubro (ambos os dous días incluídos). 

7. Outros acordos: 

7.1 Lista de asistencia a vítimas de violencia de xénero do partido xudicial de 
Padrón. Solicitaron a súa incorporación á lista un total de 9 letrados, polo que a 
nova lista quedará integrada por 11 letrados dispoñibles con efectos dende o 
01.10.2026, co obxecto de facer coincidir cos trimestres de declaración das quendas. 

RESUMO DOS ACORDOS TOMADOS NA XUNTA DE GOBERNO DO 29.07.2026 

7.2 Certificados de antigüidade na quenda de oficio. Dáse conta á Xunta de 
Goberno das solicitudes formuladas por varios letrados da quenda de oficio para a 
expedición de certificados acreditativos da súa incorporación e antigüidade  na 
quenda de oficio deste Colexio. Vistas as solicitudes acórdase emitir os 
correspondentes certificados de conformidade coa documentación que consta na 
secretaría deste Colexio. O tratarse de certificados por letrados da quenda de oficio, 
acordouse non aplicar os dereitos colexiais pola súa expedición.  

8. Horario de verán – Agosto. Durante o mes de agosto as oficinas de sede principal 
situada na rúa de Eduardo Pondal nº 4 baixo, permanecerán abertas de 08.30h a 
15.00h. 

Pola súa parte, as oficinas do Xulgado de Fontiñas permanecerán pechadas desde o 
01 ata o 30 de agosto. O día 31 de agosto retomarán a actividade en horario de mañá 
de 08.30h a 15.00h.  

 

 


